Mashami - Mumuyo Fira Mareiyo - SW Intro Scriptures

Luka 17:5 Nalyo varumi valya vakavia Nndumi, “Lweengerye kyikusiryo
kyeru!”

VaRome 10:17 Kyasiany, kikusiryo kimayeny kya vayo ni iita, na iita mmbo
lyishee na irero lya Kristo.

Luka 11:1 Naasa kafika ando katerevya-fo Iruva kamaa. Nndu wa efo
kiloshyony kyakwe kammbia, “Nndumi lufunde shaasa luterevaa lIruva,
shaasa na Yohane alevelosha vakiloshyony vakwe.”

1 Timoteo 2:1-4 Naasany kindo kya mbee kive ni fyeerero na fiterewo
neeterevya vengyi Iruva ando amwi na fyaanu, efyo mufitani kimaruma
kya vandu woose. 2 Kimaruma kya vamangyi neewo woose vatiri ushilyi,
naambo luwoni suku shisha na ta urilalyi, lukee na waarya na utele. 3
Ekyi ni kindo kisha kikakundika neefo kwa Iruva akee Mwikira weeru. 4
Nawe mmbo akundye vandu woose vakirwa neekooya imanya ekyo
kikee kya dede.

Luka 22:31 “Yewe Simion, Simion-ro! Ekakato Satana akemuruuya kyuumu
nakooye imweela sha nganu.

Sakaria 3:1,2 - Yuda 1:9 Kyaindi Mikaeli, we nsu yeto nniini, llya alewaana
na Mmbishwa, na iwakyana nawe kya mwiili wa Mose, nnyaleidima
yaamba-u kikasha kyakwe-fo, lyo mmbo aleamba, “Nndumi
nakukyeemyi.”

VaEfeso 6:12 Mashika fira lutiri yekapana nshi ya samu na mwiili-fo, ni fira
yekapa ngyumangyi na finya, na vaniini veshillya efo ireeminy, na ya
matorito a mimuyo mikasha ulaniny lwa mumuyo.

VaEfeso 6:10,11 Na kingi-se, engereny iva vakaari mukee na Nndumi na
wiidimi lwa finya yakwe. 11 Raeny fisha fyoose fya Iruva, mwiidimi
ivinga mitambo ya Satana.

VaEfeso 6:13-17 Kimmba ni indo ipoony fisha fyoose fya Iruva, naambo
mwiidimi ikapana na uravi, na mukammaa iinutya fyoose musalaleny. 14
Kyasia kwiipony shu, muveraa dede, neeraa kisha kiringaa mbafu kya
usumanu. 15 Na marende any nakudeesye yeenda sere indeamba Nrumi
ya Nsia yeyo ishendee urilalyi. 16 Mmwasi ya fyoose mwiipoo ngao
yaany nnyo kikusiryo, nayo nnyo imwekyaa irummya mife yeyo ya muro
ya yeto nravi. 17 Na lyingyi muvewarya wende Ilwa ukiro na usu lwa
Mumuyo llo irero lya Iruva;

VaEbrania 4:12 Shamashika Irero lya Iruva mmbo lyitiri muu, lyikatira finya,
lyikaveva lyoovi ngota usu lukee unnwe kunu na kunu, lyikaidima ikora



na yaavanisa miili na mirima, na filungo na mafura a vayo. Na lyingyi
kwa vayo nkyaangu imanya makusaro na fyama fya mirima.

Luka 4:8 Na Yesu kaalwa kammbia, “Mmbo kyikee kireiye kyeamba, ‘Ni
Nndumi wafo Iruva mmbwe kushemolokyaa si, nawe mmbwe muni
kushemwindyaa.’ &

VaEfeso 6:18 na fiterewo na fyeerero fyoose mwiiterevaa wo kyeeri mukee
na Mumuyo, muvelala shoovi kya efyo mwiiterevyaa veele woose.

1 Samweli 17:45-47 - Davidi & Goliath

Luka 10:17-20 Nalyo valya makumi mfungare vakawuya vefuraa vakaamba,
“Nndumi na mimuyo yeyo mikasha mmbo ilevelwiirikya kimaruma kya
irina lyafo.” 18 Nawe kavavia, “Mmbo shilelollya Satana ashoolokaa
auka iruve-u sha kimwii. 19 Akakalo shamuniinga wiidimi lwevavara
shoka na nguluva na iitorya finya toose ta yeto nkiduva. Nta kulaiyo
kindo kishiidimaa imumanya furu-fo. 20 Indi kindo mushefuraa nakyo
nshi elyi mimuyo yeyo mikasha imwiirikye-fo, mmbo mushefuraa elyi
marina any akee mareiye efo iruveeu.”

2 VaKorinto 10:3-5 Mashika na kikava lukee na mwiiili, lyo fira yeeru nshi ya
mwiili-fo. 4 Shamashika fisha fya fira yeeru nshi fya mwiili-fo, mmbo fitiri
wiidimi lwa Iruva kutani fyaidima iwundwa turuve. 5 Lukavika makusaro
si na wo kindo kikurosye, kikurosaa uwe ya urango lwa Iruva; neese
lukammiidima iwara wo ikusaro naambo lyiindye Kristo.

2 Timoteo 1:7 Mashika Iruva nnyaleluniinga nrima wa weerei-fo, mmbo
aleluniinga nrima wa ukaari na wa ikunda ukaveva wa mwiiyanu.

Matayo 12:28,29 Indi kwakooya shaanta mimuyo mikasha sheekywa ni
Mumuyo wa Iruva, akakakyo mwammaafukywa ni umangyi lwa Iruva-te!”
29 “Ao ni inda nndu ashiidimaa yaanga efo mmba kwa mwaafinya
nandekamara-fo filya fyakwe, kwakooya kulaore ampooka ifinga mbele
mwaafinya ulya? Llyony ashekamaraa fya efo mmba kakwe nafimaa-fo.

VaEfeso 1:13 Na yeni ni kiwo-da kyeendwa mmbwe mmbo mulemmaa iita
irero lya dede, lyo Nrumi ya Nsia ya ukiro lwany, mukammaa imwiirikya,
na ivikwa wende lwa kiringisyo ni Mumuyo ulya ekee nteerye akee
Mweele.

Mashora 19:6 Na Kyeeri Paulo alemaa iveekerya maako Mumuyo Mweele
kavaolokya; vakapooka irera na fishomu fingyi verumishaa Iruva.

Marko 16:15-18 Nalyo kavavia, " “Waryeny shia yeenda mundefika
masangeny moose dang'a. Na wo kindo kyuumbe kiiyo kyoongoyeny
Nrumi yeyo ya Iruva ya Nsia. 16 Na nndu kakusirya-u na ibatiswa
kavebatiswa, mmbo ashekooya ikirwa. Na nndu kalema ikusirya-u mmbo
ashuutywaa uvingo. 17 Na ngyende mmbo tishiimmyaa yewo vakusirya-
u, ni irina lyakwa vashaantaa nalyo mimuyo mikasha, vaveva vandu



veerera na ngyulumi shiiya. 18 Mmbo vashetiraa shoka na maako. Na
kwakooya vana kindo kiwaa, nkishevamanyaa furu-fo. Mmbo
vasheekeryaa vandu valwee maako nawo vashie.”

1 Yohane 1:9 Lyo kwakooya Iwakurya ngyulyamari teru. We mmbo akee
nsaari na wa usumanu natani alusarya ngyulyamari teru na ilusangya
uravi loose.

Saburi 109:17 - Yakobo 3:10 Kaniny eko keni mfo kushuukaa mbora na
kidengo. Vanavama, nkivaa kive indo-fo.

Uvingo 16:16 - 2 Petro 2:7,8 Iruva kakira-u Loti ekee nndu wa usumanu
alesukywa nnu mfilya fyeketanwa ni valya na weendo lwawo Iwa uravi
Iwawo. 8 Mashika nndu yeu wa usumanu kwakooya akaa nnang'ani
yaawo, nalollye na iita, mmbo alevavyo nriminy yeu wakwe wa usumanu,
wo nkonu indo, kyeendwa ni mashora awo nalakee a usumanu.

VaEfeso 4:26 Kwakooya mwarooyo ni unyafi, lyo loleny mulashelyamara,
mwi ulasheoloka neeni mwiivavyoo miriminy.

VaRome 14:12 Niindo kikai, wo umwi weeru mmbo asheutaa yeekena
lyakwe muni yoo mbee ya Iruva.

1 Yohane 2:23 Yeto moose akana Mwana, nnyatiri Nde-fo, na yeto erikya
Mwana mmbo avetiri Nde.

Yohane 14:6 Yesu kammbia, “Yeny ni shia na dede na muu. Nta nkwiifo
nndu afika kwa Nde kulaore aroswa ni yeny-fo.

Matayo 11:28-30 Kusheyeny na kwakwa yeni moose mwivinaa, mukee
varovye mmario, na yeny nshemwiimurisaa! 29 Endeny raare neeny
mukufunde kwakwa, shamashika shikee mfoo shavekunyiisa na nrima,
llyoo-ny musheonisyaa mirima yaanga kiimuyo. 30 Mashika raare yakwa
ikee shisha na irio lyakwa likava yaangu.”

2 VaKorinto 6:2 (Mashika aamba, “Kyeeri ekyo kyikee kisauwe llyo
shilekwiirannya. nkonu wa ukiro llyo shilekweekya;” naasany kyeeri
kyikee kisauwe llyo ulaalu, na nkonu wa ukiro lyo ulaalu.)

VaRome 10:13 Mashika, wo nndu yeto ashevangaa Nndumi mmbo
ashekirwaa.

Exodus 20:5 - sin cursed to 3 & 4 generations

